ՏԵՂԵԿԱՆՔ - ՀԻՄՆԱՎՈՐՈՒՄ
«Հայաստանի Հանրապետության կառավարության 2010 թվականի սեպտեմբերի 9-ի N 1251-Ն որոշման մեջ փոփոխություններ կատարելու և Հայաստանի Հանրապետության կառավարության 2011 թվականի մայիսի 26-ի N 716-Ն ու 2011 թվականի հոկտեմբերի 27-ի N 1513-Ն որոշումները չեղյալ ճանաչելու մասին» ՀՀ կառավարության որոշման ընդունման վերաբերյալ
1. Անհրաժեշտությունը 
Նախագծերի ընդունման անհրաժեշտությունը պայմանավորված է տրանսպորտային միջոցների պետական գրանցման և հաշվառման ընթացակարգը հնարավորինս պարզեցնելու, թափանցիկ դարձնելու, ինչպես նաև ոլորտում առկա խնդիրներին իրավական լուծում տալու հանգամանքով: 

2. Ընթացիկ իրավիճակը և խնդիրները
ՀՀ կառավարության 2010 թվականի սեպտեմբերի 9-ի թիվ 1251-Ն որոշման համաձայն, տրանսպորտային միջոցների պետական հաշվառման ժամանակ ավտոտրանսպորտային միջոցների օգտագործումից բխող պատասխանատվության պարտադիր ապահովագրության գործող պայմանագրի առկայությունը պարտադիր է և դրա բացակայությունը հիմք է հանդիսանում հաշվառման գործողությունները մերժելու համար: Բացի այդ, հաշվառման գործողություններ կատարելու ժամանակ հաշվառման ստորաբաժանման աշխատակիցը պարտավոր է ստուգել հաշվառմանը նախորդող ժամանակահատվածում ապահովագրված լինելու հանգամանքը և կիրառել վարչական ներգործության միջոցներ: Հաշվառմանը նախորդող ժամանակահատվածի ԱՊՊԱ պայմանագրերի ստուգման պարտականությունն էապես ազդում է տրանսպորտային միջոցների հաշվառում իրականացնող ստորաբաժանումների կողմից մատուցվող ծառայությունների որակի վրա` վերջիններիս ծանրաբեռնելով ավելորդ գործառութային պարտականություններով և հաշվառման գործողությունների կազմակերպման առումով քաղաքացիների համար առաջացնում է ժամանակի զգալի կորուստ:
ՀՀ կառավարության 2010 թվականի սեպտեմբերի 9-ի թիվ 1251-Ն որոշման մեջ Հայաստանի Հանրապետության կառավարության 2011 թվականի մայիսի 26-ի N 716-Ն ու հոկտեմբերի 27-ի N 1513-Ն որոշումներով կատարվել են զգալի փոփոխություններ, որոնց ուժի մեջ մտնելու ժամկետ է նախատեսված 2012 թվականի ապրիլի 1-ը և 2-ը: Հաշվի առնելով, որ սույն թվականի ապրիլի 2-ից ուժի մեջ մտնող իրավական ակտերում կան այնպիսի դրույթեր, որոնք վերաբերում են հաշվառմանը նախորդող ժամանակահատվածի ԱՊՊԱ պայմանագրի և կտրոնի առկայության ստուգման եղանակին և դրանք դեռևս չեն կիրառվել, ինպես նաև հետագայում չեն կիրառվելու, ուստի նախատեսվում է Հայաստանի Հանրապետության կառավարության 2011 թվականի մայիսի 26-ի N 716-Ն ու 2011 թվականի հոկտեմբերի 27-ի N 1513-Ն որոշումները չեղյալ ճանաչել («Իրավական ակտերի մասին» ՀՀ օրենքի 75-րդ հոդվածի 1-ին մաս) և իրավակիրառ պրակտիկայում ՀՀ կառավարության 2010 թվականի սեպտեմբերի 9-ի թիվ 1251-Ն որոշման դրույթները համակարգված ձևով ներկայացնելու և կիրառելու նպատակով գործող որոշման  2-րդ, 3-րդ, 4-րդ և 5-րդ հավելվածները շարադրել նոր խմբագրությամբ` դրանցում ներառելով Հայաստանի Հանրապետության կառավարության 2011 թվականի մայիսի 26-ի N 716-Ն ու 2011 թվականի հոկտեմբերի 27-ի N 1513-Ն որոշումների այն դրույթները, որոնք կիրառվելու են, իսկ ուժի մեջ մտնելու ժամկետ նախատեսել 2012 թվականի ապրիլի 2-ը:

3.Կարգավորման նպատակը և բնույթը 
Նշված խնդիրներին լուծում տալու համար մշակվել է  «Հայաստանի Հանրապետության կառավարության 2010 թվականի սեպտեմբերի 9-ի N 1251-Ն որոշման մեջ փոփոխություններ կատարելու և Հայաստանի Հանրապետության կառավարության 2011 թվականի մայիսի 26-ի N 716-Ն ու 2011 թվականի հոկտեմբերի 27-ի N 1513-Ն որոշումները չեղյալ ճանաչելու մասին» ՀՀ կառավարության որոշման նախագիծը:

Նախագծով նախատեսվում է ուժը կորցրած ճանաչել տրանսպորտային միջոցների հաշվառման գործողությունների ժամանակ ԱՊՊԱ պայմանագրի և կտրոնի առկայությանը, դրանք ստուգելու, ինչպես նաև տրանսպորտային միջոցները հաշվառումից ժամանակավոր հանելու վերաբերյալ դրույթները:
4. Նախագծի մշակման գործընթացում ներգրավված ինստիտուտները և անձինք
Նախագիծը նախապատրաստվել է Ճանապարհային ոստիկանության կողմից:
5. Ակնկալվող արդյունքը
Որոշման նախագծի ընդունմամբ կպարզեցվի տրանսպորտային միջոցի պետական գրանցման և հաշվառման կարգը, ոլորտը կդարձվի առավել թափանցիկ, առավելագույնս կապահովվի քաղաքացիների իրավունքները և օրինական շահերը:
ՀՀ ՈՍՏԻԿԱՆՈՒԹՅՈՒՆ
ՏԵՂԵԿԱՆՔ
«Հայաստանի Հանրապետության կառավարության 2010 թվականի սեպտեմբերի 9-ի N 1251-Ն որոշման մեջ փոփոխություններ կատարելու և Հայաստանի Հանրապետության կառավարության 2011 թվականի մայիսի 26-ի N 716-Ն ու 2011 թվականի հոկտեմբերի 27-ի N 1513-Ն որոշումներ չեղյալ ճանաչելու մասին» ՀՀ կառավարության որոշման ընդունմամբ պետական բյուջեում ծախսերի և եկամուտների  էական ավելացման կամ նվազեցման մասին
«Հայաստանի Հանրապետության կառավարության 2010 թվականի սեպտեմբերի 9-ի N 1251-Ն որոշման մեջ փոփոխություններ կատարելու և Հայաստանի Հանրապետության կառավարության 2011 թվականի մայիսի 26-ի N 716-Ն ու 2011 թվականի հոկտեմբերի 27-ի N 1513-Ն որոշումներ չեղյալ ճանաչելու մասին» ՀՀ կառավարության որոշման ընդունմամբ պետական բյուջեում ծախսերի և եկամուտների էական ավելացում կամ նվազեցում չի նախատեսվում:

ՀՀ ՈՍՏԻԿԱՆՈՒԹՅՈՒՆ
ՏԵՂԵԿԱՆՔ
«Հայաստանի Հանրապետության կառավարության 2010 թվականի սեպտեմբերի 9-ի N 1251-Ն որոշման մեջ փոփոխություններ կատարելու և Հայաստանի Հանրապետության կառավարության 2011 թվականի մայիսի 26-ի N 716-Ն ու 2011 թվականի հոկտեմբերի 27-ի N 1513-Ն որոշումներ չեղյալ ճանաչելու մասին» ՀՀ կառավարության որոշման ընդունման կապակցությամբ  այլ իրավական ակտերում փոփոխություններ և  լրացումներ կատարելու անհրաժեշտության մասին
«Հայաստանի Հանրապետության կառավարության 2010 թվականի սեպտեմբերի 9-ի N 1251-Ն որոշման մեջ փոփոխություններ կատարելու և Հայաստանի Հանրապետության կառավարության 2011 թվականի մայիսի 26-ի N 716-Ն ու 2011 թվականի հոկտեմբերի 27-ի N 1513-Ն որոշումներ չեղյալ ճանաչելու մասին» ՀՀ կառավարության որոշման ընդունմամբ այլ իրավական ակտերում փոփոխություններ և  լրացումներ կատարելու անհրաժեշտություն չի առաջանա:
ՀՀ ՈՍՏԻԿԱՆՈՒԹՅՈՒՆ
